
Tancujeme jak nam hrajut

Ked vam hrajut poľku
netancujte čardaš,
tak dakoli tancovali
len mi dido Andráš.

Jak oni paribčili
lem cigane hrali,
ale što vam hrali
to sami neznali.

Zato tak jak hrali
tak i tancuvali,
každyj inšak nohami
soj pereberali.


Ale dido bavili
vyborni ša znali,
zo šytkych paribkiv
najkrajše špivali.

I hneskaj dakoli
nezname što hrajut,
ale nohy šytky
pered sobom majut.

Tanec neparovyj 
masovi sa tancuje,
každyj tak jak znat
ta tak vykakuje.

Šytky druhy športu
v tanci ukazujut,
dakotry jak v ringu
sobi zaboksujut.

Barz ťažko zostili
že chto s kym tancuje,
jak na šachovnici
ša peremistňuje.

Našy politici tyž
tancujut jak znajut,
v každi strani inšaku
teper hudbu majut.

Tam de lipše hrajut
tam ša šytky chpajut,
ale tancovati
strašni plano znajut.

I my tak tancovali
jak nam Rusi hrali,
taktovku Američane
teper od nich žali.

Od kozačka nohy
každoho bolili,
Američane tempo
už nam spomalili.

Chto jak chce tancuje
krademe, striľame,
koho ša nam chce
toho ohvarjame.

Každyj robit što chce
taka demokracija,
už soj nežyjeme
jak jedna rodina.

Po Anglicky špivame
jak kovboji tancujeme,
dakotry nezname
što to vlastni chceme.

Zabyli zme tancuvati
stary Šumny tanci,
skačeme bihame
jak koni po jarci.

Vysokyj topoľ

Povič mi vysokyj 
topoľ v širim poli,
či iši uvidžu
frajirku dakoli.

Odyšla do švita
pisma mi pisala,
na posledne pismo
odpoviď nedala.

Neznam što ša stalo
že neodpisala,
može už druhoho
frajira tam mala.

Ty topoľ vysokyj 
vidiš dookola,
povič či neide
frajiročka moja.

Ked ňa šumni prosiš
posmotrju dookola,
vidžu že tam ide
frajiročka tvoja.

No ne sama ide
dvoje soj kračajut,
malenku ditinku
v kočiku tiskajut.

Ďakuju ti topoľ.
Nedobra to sprava.
Mila ňa sklamala 
zato nepisala.

Nečekaj ňa milyj
keby napisala,
bo ja ša už tu
pred rokom vydala.

Dobri žes mi povil
vysokyj topoľu,
nebudu už čekal
frajiročku svoju.

Ja zabudu na ňu
a ona na mene,
bude daka druha
teper kolo mene.

Teče sobi Dunaj

Teče sobi Dunaj
barz šyroka voda,
zabludila na nim
husočka moloda.

Vlny jej unašali
i smer pomylila,
de ja vas husočky
ostatňi stratila.

Barz dovho Dunajom
husočka bludila,
až velike more
Čorne uvidila.

De lem ja ša ľude
de jem ša dostala,
v taki veliki vodi
išim neplavala.

Vyplavala na bereh
v pisku odpočila,
nedaleko krasnoho
husaka vidila.

I toho z Dunaja
prinesla tu voda,
zapačila ša mu
husočka moloda.

Krylami ša objali
o sobi neznali,
i jedno i druhe
Dunajom plavali.

Do rodnoho kraju
už ša neverneme,
kolo toho morja
byvati budeme.

Zrobili soj hnizdo
na vysoki skali,
na veliku vodu
dobryj vyhľad mali.

I husočky mali
tu soj vychovali,
už za vodnym krajom
tak nebanovali.

Sered križovatky

Zdochal mi mašyna
sered križovatky,
už kolo ňa byli
toty bily čapky.

Tak ňa obertali
što soj dovoľuju,
cilyj chod premavky
teper zahamuju.

Paňi policajti
neznam što ša stalo,
zrazu mi v motori
štoskaj zaškripalo.

Z krožovatky jak koňi
motor vytlačili,
teper soj dychnijte
či ste nevypili.

Jak jem začal fukati
volosy im stavali,
i ked brigadivky 
na holovi mali.

Take dašto pan vodič
iši zme nevidili,
priznajte ša čestni
tiko ste vypili?

Pjať promile alkoholu
v krvi namirali,
do opatery vodičak
takoj mi zobrali.

Liter rumu, dva piva
priznal jem ša šmilo,
že tam dešat policajtiv
tak ša mi vidilo.

Potim nepamjatam
zachitka ňa žala,
veľo tota jazda
veľo ňa stojala.

Od teper lem žena
už šoferovala,
čisto novyj vodičak
nedavno dostala.

Za dva roky sobi
za volant nešadu,
iši dobri že mam
za sebe nahradu.


Pid branom

Pid branom stojala
ambrelu nežala,
že bude padalo
z tym nepočitala.

Rano išla z domu 
na doč nevypadalo,
teper jak narokom
silno ša rozľalo.

Veľo ľudi jak ona
pid branom stojali,
toto iste jak ona
tyž sobi dumali.

Byla iši slobodna
po ľudoch pozerala,
jeden ša ji zapačil
do reči ša dala.

Na tych rokoch jak ona
lasku soj vyznali,
potim pid tom branom
často ša stričali.
Se jak išla z domu
i ambrelu bralu,
na predpoviď počasja

ša nespolihala.

Keby sobi v tot deň
ambrelu zobrala,
dovho by frajira

iši barz hledala.

Pid branou bylo sucho

ša neponahľala,

zos roboty voľno

hneskaj soj zobrala.

Dakoli i nahoda

ku laski pomože,

jak ša hvarit, že laska

šytko peremože.

Či dovho chodili

to nepovidala,

ale znam že ambrelu

se zo sobom brala.

Pred obchodnym domom

Pred obchodnym domom
stritil jem parasku,
kľučiv jak švetyj Petro

mala na opasku.

Žeby jem nezabyl

takoj ša žviduju.
Ona odpovila
i ja tu šefuju.

Ale veducoho povidam

dobroho ste mali,

što urobil, maňko,

že ho odvolali.

Manko neurobil

dale nam šefuje,

ale prevadzkarku

dobru potrebuje.

Vin navrhnul mene

šytky ruky zňali,

veliku doveru

do mojich ruk dali.

Sekretarka na materski

i jej zastupuju,

každyj deň dajakyj

kľuč soj vyfasuju.

Žeby jak sekretarka

i ja nedopala,

pri roboti budu

pozir soj davala.

Veduci molodyj

človek nehoden znati

fešakovi takomu

ťažko odolati.

Ale ja už starša

može nesprobuje,

prodavačky molody

ta naj jich miluje.

Nikde do roboty

by ňa pak nežali,

hneskaj lem molodym

šytky prednosť dali.

Striberna pavučina

Borozdy, luky, stromy
pavučina peretkala,

po urodi zemľa

už pusta zostala.

Pid stromami farebnyj

pokrovec vytkala,

na nim ša striberna

nitka zabliskala.

Stribernymi nitkami

šytko peretkala,

priroda farebna

v oseni zostala.

Tak jak stribrom rano

šytko peretkane,

zo stromiv posledni

plody oberame.

Od rannych moroziv

lisťa opaduje,

to už pizna ošiň

kus soj popanuje.

Na zamerznutu zemľu
už šnih zaletuje,
už svoje kraľovstvo

zima pripravuje.

Každe ročne obdobie

soj kus pokraľuje,

jedno lid rozpuščat

druhe ho stahuje.

Svoji zakony mat

podľa nich uraduje,

što mat zakazane

to neprekračuje.

No netak jak ľude

tyž zakony majut,

jak komu pasujut

tak ich prekračujut.

Ipriroda dakoli

dašto porušuje,

ale svij kolobeh

riadni dotrimuje.

Burčak

Molode nevykysnute

akurat stočene,

pid menom Burčak

vinko označene.

Šytko ša v nim burit

pomaly ša vyčisťuje,

ale chutne je

každomu smakuje.

Na vystavi v Nitri

veľo ša vypije,

nejeden jak teľatko

od ňoho ša spije.

Od burčaku potim

holova ho bolit,

u toho chto vina

vecej soj dovolit.

Perše vinko z mirom

ked soj vypijeme,

lipšu chuť do jidla

takoj dostaneme.

Pinit ša jak pivo

take kolomutne

iši nevykyslo

ta zato je smutne.

Deco abo dva

šmilo sobi dajme,

no veľo vypiti

to barz neskušajme.

Bude vas točiti

jak na kolotoči,

bude vas boliti

i holova v noči.

Jak dva hrozna

Do jednoho paribka

dvojičky ša zaľubili,

keždyj večur druha

na rande chodili.

Obi na nerozoznaňa

jednak vypadali,

i materske znamenko

tyž jednake mali.

Doma še šmijali

jak dobri ciluje,

že pro nich na šviti

šytko obetuje.

Što by asi robil

keby nas dvi vidil,

ani svojim vlastnym

očam by neviril.

kus ho potrapime

šytko ša dozname,

či virnoho chlopca

pered sobom mame.

Kotru bude chotil

pak ša dohodneme,

ani jedna za muža

soj ho nevozmeme.

Haňbil by ša barz

že zme o tom znali,

vin nevinovatyj

my ho oklamali.

Mat dobre serdečko

chybu zme zrobili.

što keby obidvi

zme ho odprosili?

Dnes večur obidvi

ša mu ukažeme,
ale jedna po druhi

ku ňomu prideme.

Ne lem mene ale

každoho by ste oklamali,

keby ste ša naraz

mu neukazali.

Materske znamenko

každa jedna mala,

ani vlastna mama

ich nerozoznala.

Vy ša rozhodnijte 

kotra ňa chočete,

serdečko nam dobre

neobanujete.

Se dajake zlo

Asi pjat sanitok

mistom ša prehnalo,

velike nešťasťa

na stavbi ša stalo.

Lišiňa kolo stavby

cile ša zvalilo,

veľo robotnikiv

pid nim privalilo.

Jak po bombardovaňi

tak tam vypadalo,

što malo ruky, nohy

šytko pomahalo.

Mertvych i zranenych

zachranari vytihovali,

tych ťažko sanitkom

takoj odvožali.

Mertvy pid plahatmi

nehybňi ležali,

sto ša dije okolo

už oni neznali.

Pered par minutami

na lešeni stojali,

pri padi zos vyšky

nazemli skonali.

Iši lechko zranenym

tam pomič davali,

dakotry do nemocnici

po drahi skonali.

Každyj deň nešťasťa

dajake ša stane,

ale toto v dejinach

bude zapisane.

Teper autobusy

tak ľudi kotujut,

každyj deň havariju

daku evidujut.

Pid toty nehody

človek ša pidpisuje,

potim už neskoro

ked čin oľutuje.

V sobotu rano

V sobotu rano jem ša

oholil osprchuval,

tak jak na nediľu

jem ša vyrychtoval.

Što ti preskočilo?
Povidat mi žena,

zahoroda cila

iši neskošena.

Iši jem n nediľu

zahorodu nekosil,

nebudu jak pohan

rano kosu nosil.

Ľude by ňa sudili

čom košu v nediľu,

že už pana Boha

na nebi nevirju.

V nediľu jem take

nikda nič nerobil,

i ked nebarz rad

do cerkvi jem chodil.

Ty soj zmylyl mužu

hneskaj je sobota,

a v sobotu je

najvekša robota.

Skoro cilu zahorodu

do obida jem skosil,

sonce prihrivalo

vnuk mi vodu nosil.

I mi bylo čudni že

žena neoblečena,

do cerkvi chodila

se vyparadžena.

Posmotru do kalendare

mala pravdu sobota,

oblik jem monterky

bo čekat robota.

Nelen mi peršomu

take už ša stalo,

veľo ľudi jak ja

takyj pripad malo.


Rosla sobi rosla

Rosla sobi šumna

divočka v Udoľi,

ani jeden chlopec

nebyl ji po voli.

Lem soj nevyberaj

mama povidala,

až v Malim Lipniku

frajiriv hledala.

Doma krasny chlopci
za nimi pozeraj,

po Matisovi Lipniku

frajira nehledaj.

Divka nesluchala

do Orjabiny zašla,

jakoho hledala

takoho tam našla.

Ale v Orjabini

nechcela byvati,

do Staroj Ľubovni

chcela ša dostati.

Učiteľka dobra byla

do Uliča jej dali,

i muž byl učiteľ

tam ša sťahovali.

Ku rodičom do Udoľa

barz malo chodili,

iši sobi motor

novyj nekupili.

Potim Stara Ľubovňa

domovom ša stala,

učiteľske misce

tam dobre dostala.

Takyj žyvot učiteľiv

často ša sťahujut,

tak jak kočovnici

krajinom putujut.

Na dovho v Ľubovni

koriňa zapustili,

i rodiče ich

nedaleko žyli.
Holose prekrasnyj

Holose prekrasnyj
naj ťa vitor nese,

ku momu divčaťu

až naj ťa prinese.

Kolo lisa byvat

pri malim jaročku,

zanes ji tam vitre

moju špivanočku.

Jak oblak otvorit

mij holos začuje,

naj dobru večeru

už mi pripravuje.

Že na večur pridu

žeby ona znala,

žeby ani dveri

už nezamykala.

Žeby otec, mamka

škripaňa nečuli,

može by ňa ku tobi 
ani nepustili.

Pušťat ťa milenkyj

davno o tim znajut,

može radše jak ja

rodiče ťa majut.

Ani na oblačik

neklopaj z večera,

na stoli bohata

už bude večera.

Čom by zme si spolu
nepovečerjali,

do rodiny davno

už zme ťa prijali.

Jak vlastnoho syna 

už ťa privitajut,

i tvojich rodičiv

už večur čekajut.

Na večerju bude

huska vypečena,

budu ja milenkyj

pro ťa dobra žena.

Vynašla ša

Ležyt na posteli

hlaskat sa po brichu,

rozdumuje jak by

dostala sa ku hrichu.

Muža mat staroho

už jej nemorduje,

a sem tam zhrišyti 

žena potrebuje.

Ked budu ležala

ku hrichu nepridu,

i sušida sama

na navštevu pidu.

Može spolu plan

dakyj vydumame,

dajakych schopnych

može pohledame.

Dumali dumali

ale vydumali,

našli takych dvoch

što ženy nemali.

Pri bišidi na seli

ša dohovorili,

što muža nemala

ta do ňon chodili.

De ty ženo moja

každyj večur chodiš?

Lem ša vyparadiš 

a z domu odchodiš.

Sušida barz chora

ja ji masaž davam,

žeby nezamerzla

do peca prikladam.

Dobri ženo robiš

treba pomahati,

nezabuď jak pideš

i mi masaž dati.

Ked sa hadat žena

Ked ša hadat žena

poradžu vam lik.

Ja ša z ňom nehadal 

ja do korčmy chtik.

De jem pišol neznala

dale soj žudrala,

dumala že do roboty

dakoj ňa nahnala.

Dumala že dašto

 majstruju v stodoli,

ja už piate pivdeci 
v korčmi mal na stoli.

Ked jem prišol domu

už jem sobi špival,

što mi navarila

jem ša nežviduval.

Ženu povolilo

obid na stil klala,

nehnivaj ša mužu

tak mi povidala.

Vidiš jak to dobri 

že jes dašto zrobil,

ani jes do korčmy

na pivo nechodil.

Že opalku pletu 

žena soj dumala,

opalka dopletena

už včera stojala.

A tak lem jem čekal

žeby ša hadala,

že pidu do korčmy

ani nedumala.

Ale vaz v stodoli

už ňa nevidila,

asi jes byl v korčmi

takoj mi povila.

Na opalku druhu

chybuvalo pletivo,

jak jem išolz domu

zašol jem na pivo.

Ťava na naftu
Pride Arab na ťavi

k pumpi benzinovi,

pidňal sobi turban

kuščik na holovi.

Pumpar ša čuduje 

što tu Arab robit,

ked vididl jak z ťavy

pomaleny schodit.

Povny hrby nafty

mi natankujete,

vidžu že jak teľa

už ša čudujete.

Chto by ša nečudoval.

Ťavu tankovati?

ked ťavu možete

vodom napavati.

Barz dobru vodu

v tim Kuvajti mame,

na naftovyj chod

ťavy prerabľame.

Vyjde nas lacniše

vodu dorohu mame,

na naftovyj chod

už ich privykame.

Ťavy z najftom v pušťí

dovše vytrimajut,

toty horučavy

tu lipše znašajut.

V pušti vody malo

oazy nestačat,

jak na mravenisku

tam ša šytky tlačat.

Tu netankujeme

dovho nečekame,

dakde po oazach

poradovnik mame.

Veľo už nam ťav

od smedu pozdychalo,

ked na poradovnik

v šori tam čekalo.

Dochodca v parku

Sidit dochodca v parku

na stari lavici,

kolo ňoho fľašky

od vodky i slivovici.

Išla dochodkyňa
ku ňomu prišila,

či už tiko vypil

šumni ša prosila.

Debym tiko vypil

po parku ich zberam,

de jaka zostala

z lavočky pozeram.

Molody z rozkošu

fľašky rozmitujut,

takyj šumnyj park

a ho znečisťujut.

Asi sobi z korčmom

tot park pomylili,

barz veľo palinky

v tim parku vypili.

Ha fľašky pozberam

davam ich do zberu,

každyj deň dajaky

korunky zoberu.

Koruna ku koruňi

už druhyj rik zberam,

može i na kožuch

pro ženu nazberam.

Ja v žyvoti – povidat

lem vinko popival,

nukali palinkom?

pid stil jem vylival.

Moji rovesnici

što palinku pili

pid zemľom im kosti

davno pobili.

Ja vinečko dobre

do teper popivam,

iši jak parobok

do teper ša trimam.

Povidat že študuje
Povidala jem ti

neraz povidala,

žebys z tym nadumanym

už ša nestričala.

Povidal, že študuje

ty mu naletila,

ale ja soj šytko

dobri preverila.

Daľkovi neštuduje

lem ťa tak blamoval,

robotu soj hladal

zato tak cestoval.

Neje vyučenyj

nedokončil školu,

v nezamestnanosti

poberat pidporu.

Povič mu do oči

jak dokinčit školu,

može poprositi

pak o ruku tvoju.

Možeš byti ista

že nedoštuduje,

do učiňa ochota

asi mu chybuje.

Ty divka rozumna

skončila jes školu,

nezavertaj sobi

z lajdakom holovu.

Hledaj divko moja

ku sobi rivnoho,

žebys mala dašto

zo žyvota toho.

Už jem mu mamočko

už jem mu povila,

že nebudu vece

zos takym chodila.

Skin v obchoďi

Prišol skin do obchodu

chlib sobi kupuje,

čornyj abo bilyj?

predavačka ša žviduje.

Neprovokujte ňa!

čornu farbu neznašam, 

ale zato Romim

starosti prinašam.

Tot chto mat rad čornyj

ta tomu nukajte,

ale Skinom ponuku

taku nedavajte.

Jak vidžu vy Romiv

barz v laski nemate,

što vam urobili

že ich napadate?

Ne šytkych my Romovi

paňi napadame,

lem tych špekulantiv

barz radi nemame.

Policajti ša bojat

my odvahu mame,

zato pred Romami

takyj rešpekt mame.

Ked viďat nas skiniv

plany utikajut,

što ich čekat od nas

dobri oni znajut.

Priučku nejednomu
už zme dobru dali,

dakotry pochopili

už ša polipšali.

Dobrych a i čestnych

i my radi mame,

jak ostatni žyjut

ta im pokij dame.

Z dakotrymi neraz

sobi vypijeme,

jak z kamaratami

ruky potraseme.

Toty žyjut jak ľude

krasny domy majut,

lem toty linivy

v chatrčach byvajut.

Keď cigane hrali

Iši pered vojnom

ked cigane hrali,

na svaľby, muziky

piše cestovali.

Raz išli do sela

vada lavku žala,

dovho cila banda

tam rozdumovala.

Až primaš povidat:

šak tu basu mame,

po jednim na bereh

lechko preplavame.

Ale jak ša nazad

ku druhym dostane?

remeňi v nohavicoch

našto chlopi mame?!

Skapčame remeňi

nakonec privjažeme,

potim lechko basu

nazad priťahneme.

Mudra ty holova

šatky povidali,

bo v hluboki voďi

plavati neznali.

Na druhim berehu

lachy zochabili,

tepet lem v trenirkach

prez vodu smotrili.

Musit jeden z nas

nazad preplavati,

v trenirkach na svaľbi

nebudeme hrati.

Šytky lachy primaš

na konar povišal,

žeby ho ťahali

na bereh zakričal.

I ked tota svaľba

pizniše začala,

pro ciganiv basa

simbolom ša stala.

Bitka zo slonami

Idut slony džungľom

muchy na nich šidajut,

uchami, chobotami

potvory odhaňajut.

Prišli ku kopčekom

de murjanky bavali,

što to za potvory

na sloniv pozerali.

Murjanky nevahali

poplach vyhlasili,

jak toty hory mesa

kolo ša vidili.

Chobotami do kopok

slony poštuchali,

ale to robiti

murjankam nemali.

Zatrubili do utoku

slony ša šmijali,

jaku silu majut

iši nepoznali.

Na každim slonovi

armady bojovali,

darmo chobotami

už ša ohaňali.

Na citlivych miscach

murjanky kusali,

slony od bolesti

jak tigri revali.

V tim boju murjanok

barz veľo upalo,

ale stado sloniv

na ustup ša dalo.

V blizki voďi šytky

zachranu hledali,

no neprijateľa

furt na sobi mali.

Dakoli ani sila

množstvo neperemože,

bo tam už lem ustup

ke zachraňi pomože.
Honba za korunami

Od maloho viku

koruny zme poznali,

každyj pokladničku

dajaku zme mali.

Halery, korunky

zme do ňoj vkladali,

jaž už byla povna

zme ju rozbivali.

Jak keby zme z banky

tišači vybrali,

ku pjadešať abo vece

zme ša radovali.

Už zme planovali

što za nich kupime,

ači iši dalšu 

sobi zakupime.

I v študentskych rokoch

koruny zmes oj vyžyli,

se daku korunku

zmes oj odložyli.

V dospelosti už zme

do banky davali,

už stovku ku stovki

zme tam prikladali.

I dakoli z korunami

ša špekulovalo,

sem tam vykradnuťa

dajake ša stalo.

Dnes každyj špekuluje

žeby nič nerobil,

ale žeby veľo

korun soj zarobil.

Pokladnici denni

dnes ša vykradajut,

toty skusenišy

banky vykradajut.

Dnes daktorym ďiťom
koruny nechybujut,

bohaty rodiče jim

motory kupujut.

Ale veľo diti iši

na cukriky nemajut,

majut smolu, že rodičiv

bohatych nemajut.

I dnes podkaldničky

veľo diti majut,

ale už haleriky

do nich nevkladajut.

Se dachto z rodiny

dašto podaruje,

ani papirova

už vňi nechybuje.

Lipa strom Slovaniv
Simbolom Slovaniv

davno lipa ša stala,

skoro v každim seli

daka stara stojala.

Strom lasky, porozumiňa

tak jej nazyvali,

a nebylo sela

de by jej nemali.

Krasnych strom lisťa

na nim kvit lipovyj,

date kvit do vody

mate časj hotovyj.

Najradše na lipu

i pčoly šidajut,

z kvitu lipovoho

peľ sobi zberajut.

I rezbare derevo

lipove hledajut,

šelijaky veci

z ňoho vyrabľajut.

Z dereva lipovoho

oltari, obrazy vyrizujut,

každu jednu cerkov

Slovaniv skrašľujut.

Bez lipiny Rusaľa

šveto by nebylo,

keby ša z ňom domy

neoparadilo.

Lipovu ratolesť v zobaku

holubica nese,

kotri každyj virit

že nam lesku nese.

Totu krasnu lipu

každyj radi mame,

jej voňy se v jari

jak balzam dychame.

Opatrujme lipy

zdravľa nam davajut

z lipovoho kvitu

liky vyrabľajut.

Počornili hory
Počornili hory

od dodžu častoho,

odpala mi mila

od serdečka moho.

Nezato odpala

žem jej nemiloval,

odpala mi zato

žem druhu miloval.

Tota druha ša mi

lipše zapačila,

ona svoje ano 

davno mi povila.

Barz smutna rozlučka

zos tom peršom byla,

rozmne divčatko

rozchod pochopila.

Žeby ša mi darilo

šťasťa mi želala,

že bude na mene

v dobrim spominala.

Barz rozumny slova

serdce nebolilo,

keby šytko v žyvoti

tak perechodilo.

I ona soj našla

chlopca molodoho,

o nedovho ša

vydala za ňoho.

Často zme ša stričali

soj zaspominali,

dobre kamaratstvo

zmes oj utrimali.

I jim tak jak nam
dobri ša vodilo,

ani nas ani jich

šťasťa neobchodilo.

Ich diti pri kreščiňu

na rukach zme trimali,

jak kumy i kumove

zme ša už stričali.

Slabyj zablesk

Slabyj zablesk

z pušky abo pištoľi,

tam už nemaš šancu

vična pamjať tobi!

Take presne oko

odstreľovači majut,

malokoli oni už

svij ciľ miňajut.

I zvirinu škoda

keby jej striľali,

no oni na mušku

ľudi soj zobrali.

Jak poľovnici na zvir

po lisoch poľujut,

oni soj na ľudi

často zapoľujut.

Dakomu je žaľ

i husku zabiti,

ale im je nežaľ

človeka zmarniti.

Odstreľovači povolaňa

take soj vybrali,

žeby na objednavku

žyvoty nam brali.

Nepačit ša nam dachto

objednavku dame,

no my to nebyli

čisty ruky mame.

Zabiti človeka

tot najvekšyj hrich,

keby zabraniti

človek tomu mih.

Zabraniti nemože

bo ho nevidime,

čom ša tak poľuje

ťažko pochopime.

Škoda je každoho

naj soj kľudni žyje,

nichto dva žyvoty

dnes neperežyje.

Polamane krylo
Ležyt Anhel na ulici
polamane krylo,

strašni veľo ľudi

ša tam naschodilo.

Što tobi anhele

što tobi ša stalo,

anhelom ša krylo

iši nezlamalo.

Tak jak akrobati

v nobi soj litate,

bo vy na litaňa

pevny kryla mate.

Že jem zlamal krylo

to je vaša vina,

ozonova dira

v nebi ša zrobila.

Nebo raketami

ste nam zdiravili,

veľo takych dir

ste nam narobili.

Neja peršyj chpal

do ozonovej diri,

ostatni mali šasťa

na vzduch narazili.

No v ti diri vzduchu

ani kus nebylo,

zato ša mi krylo

na zemľi zlomilo.

Pošlu hori telegram 

žeby ňa nečekali,

žeby ozonovy

diri zaplatali.

Mušu tu zlamane

krylo vyličiti,

žeby jem do neba

mich zajs vylititi.

Ste taky zvedavy

šadi lem ša pchate,

už ani nam hori

pokoja nedate?

Ozonovy diry

dajak vymažeme,

ale vstup do neba

už vam zakažeme.

Nečekana navšťeva

Mile prekvapiňa

pro každoho z nas,

ked dobryj kamarat

často navštivit vas.

Milše prekvapiňa

ked v seli nežyjut,

ale navštiviti

už ša vas rychtujut.

Zrazu vam zazvonit

dveri otvorjate,

dovho ste ho nevidili

radisť z toho mate.

Kamaratske objaťa

soj zaspominame,

nechce ša viriti

že už roky mame.

Volosy nam posivili

vrasky už na tvari,

na važnosti rokami

šytky zme nabrali.

Z dvadsaťjeden rovesnikiv

pjat v seli žyjeme,

skoro každyj deň

dakde ša stritneme.

Ostatňi po šviti

ša porozchodili,

dakotrych zme ani

v seli nevidili.

Dakotry raz do roka

dakotry častiše,

i ked im umreli

už davno rodiče.

Majut sestry, brativ

kamaraťa chybujut,

zato rodne selo

často navštivujut.

Nakupy v Poľsku

Dobri že do Uniji

hranici otvoreny,

veliky vyhody

ľudom urobeny.

Nedarmo kolony aut

na hranicach stojali,

jak zlodijiv colnici

ľudi prohledali.

Každyj choval tovar

colnici hledali,

do ponožok dakotry

piňazi chovali.

Nenašli lem todi

koli nechotili,

barz veľo starosti

ľudom narobili.

Chodili i pašeraci

tych dobri poznali,

ne od jednoho colnika

pokutu dostali.

No byli i taky

što uplatky brali,

tych už prekupnici

barz dobri poznali.

Poza hranici teper

jad doma chodime,

našto mame chuť

toto soj kupime.

Do Poľska od Dukli

cilkom blizko mame,

lipše tam obchody

jak doma pozname.

Oplatit ša kupuvati

bo tam tunše majut,

k kvalitny zahraničny

tovary tam majut.

Potraviny lacnišy

najvecej kupujeme,

choloem doku korunu

soj zašanujeme.

Dobri vydumana

Europska Unija,

budeme soj žyti

jak jedna rodina.

Tak by malo byti

midži narodami,

žeby zme hranici

už žadny nemali.

Spolunažyvaňa

Jak to dobri ked ľude

majut porozumiňa,

žyjut sobi v seli

jak jedna rodina..

Jak na každim seli

sem tam ša pohadajut,

ale na tot hniv

skoro zabyvajut.

Dakoli pro maličkosti

ľude ša hadali,

ked iši sukromňi

v seli gazdovali.

Jeden druhom zakosil

abo prihorodil,

abo dašto inše

od hnivu mu zrobil.

Pro falatok zemli

ľude ša sudili,

a neraz nedvaraz

na zemľoch ša bili.

Teper zemeľ dosť

nichto negazduje,

na zahumenci sobi

dašto dopestuje.

Už lem dochodkare

dašto prigazdujut,

okopaniny, zeleninu

v malim soj pestujut.

Molody poza hranici

robotu hladajut,

do gazdovaňa už

ochotu nemajut.

Veľo zemeľ v seli

už neobrobľeny,

krjakom, burinom

už sut zarosteny.

Zbabelec

To od slova baba

bojit ša šytkoho,

ani ša nepuščat

do boja žadnoho.

Šytko do peredu

takoj mat prohrane,

takych ľudi nichto

barz radi nemame.

Zato ša nepušťat

do boju žadnoho,

i utok murjanok

je veľo na ňoho.

Toty ľude žadnu

odvahu nemajut,

iši nazačali

a už prehravajut.

Taky ľude v žyvoti

malošto dokažut,

malomu nebezpečenstvu

radi chrbet ukažut.

Takoho človeka

soj ľude nevažat,

rad často slovami

druhoho uražat.

Zbabelec neistyj

pidpichne každoho,

vin by može zradil

 i vica svojoho.

De treba odvahu

oni jej nemajut,

jak patkaňi z potopenoj

lodi utikajut.

Ani žyvot lechkyj

zbabelci nemajut,

bo nikda istotu

v žyvoti nemajut.

Švejkoviny
Perša švitova vojna.

Vojska bojovali,

Švejk mal iši šťasťa

v rezervi ho mali.

Dostal ša na frontu

jak talizman ho trimali,

de ša Švejk ukazal

tam nebojovali.

Ked do zakopiv kuľi
najvece padali,

na rozvjedku ku Rusom

Švejka posylali.

Ked vidili Švejka

striľati perestali,

dobri na cilim fronti

už Švejka poznali.

Prišol vin ku Rusom

pipku soj zapalil,

radi ho sluchali

i vodkom nukali.

Presvidčal vojakiv

žeby nebojovali,

čom ba jak barbari

po sobi striľali.

I my i vy tu

ľudi zabivame,

što to už inšakoj

roboty namame.?

Ale povič panim

vojnu vydumali,

ale ani jeden

v zakopoch nespali.

A tak do zajaťa

Rusi ša vzdavali,

bo Švejkovy slova

ku sercu zobrali.

I zasluhom Švejka

vojnu ukončili,

na hruď mu medajli

zlatu zavisili.

Televizny sušide

Markiza programy

sed obry davala,

ale serijal ,,sušide“

vyborni nahrala.

Sušide od divakiv

uznaňa dostali,

že do serialu

dobrych herciv dali.

Toty roľi v seriali

tak každomu šili,

jak keby na miru

pro každoho šyli.

To len dobry herci

tak zahrati znajut,

miliony ľudi

na nich pozerajut.

Konečňi i Slovaci 

už ša zobudili,

najlipšy serialy

se Česi robili.

Taky veci u sušidiv

šadi ša stavajut,

jeden deň ša cilujut

druhyj ša hadajut.

Pri takych serialoch

človek odpočine,

a že šmich je zdravyj

schuťi ša zašmije.

Taky vsťahy sušidsky

každyj deň prinašat,

že sušid sušida

veľo raz neznašat.

I našy sušide tam

pestryj žyvot majut,

z mužami ša ženy

obidvi hadajut.

Takyj žyvot sušidskyj

už každyj pozname,

i dobrych i planych

se sušidiv mame.

Zakazanyj šmich

Byl raz jeden kraľ

nenavidil šmich,

rozdumoval jak by ľudi

šmichu zbaviti mich.

Poslal drabiv midži ľudi

šmich od nich zberali,

do kraľovskych pivnic

tat šmich zaperali.

Pivnici byli povny

dale ľa šmijali,

dalšy novy pivnici

pid hradom kopali.

Ale šmich nezapreš

mury ša otrjasali,

na dakotrych miscach

od šmichu praskali.

Kraľ už nemich spati

zo zamkom rušalo,

dašto vydumati

druhe by trebalo.

Zakaz šmichu v kraľovstvi

šady vypisali,

drabi dotrimovaňa

prisňi sledovali.

Žviduje ša kraľ:

Vyhlaška zabrala?

kraľovňa zo šmichom

mu odpovidala:

Zos tvojich vyhlašok

ľude ša vyšmijali,

holy zadky sobi

z nimi pochterali.

Nezakažeš nikomu
žeby ša nešmijal,

tak jak keby jes vzduch

do rešete jimal.

Naj ša ľude šmijut

ked majut naladu,

zakazati možeš

ľuďom kolo hradu.

Za vojačka žali mene v Bardejovi

V misti Bardejovi

za vajakiv nas zali

dakotrym až v Chebu

volosy strihali.

Vo Svidniku vojensku

spravu zme nemali,

zato z Bardejova

na vojnu nas brali.

Cilyj vlak z Bardejova

branci obsadili,

veselo nam bylo

jak zme odchodili.

Što nas čekat koho

iši zme neznali,

misto vojenčiny

nam nepovidali.

Armada jak chcela

tak dirigovala,

na hranici z vychodu

branciv posylala.

Veľo vychodňariv

do Chebu nas dali,

tam spoľahlivišym

brigadirky dali.

Zeleny brigadirky

hranicu stražyli,

žeby zaškodnikiv

donas nepustili.

Šytky druhy vojsk

tu sa sustredili,

lem modry vyložky

iši tu chybili.

Až štiri kasarňi

poddostojnicka škola,

barz tverdym domovom

dva roky nam byla.

Alem tych najlipšych

do toj školy brali,

dobrych piddostojnikiv

zos nas vychovali.

Tu služyte vlasti

tak nam povidali,

za vlasť za socializmus

tu zme bojovali.

Ked nebylo palinky
Ked nebylo palinky

ochmančak ša popivalo,

no od ňoho chlopiv

strašni naduvalo.

Ochmančak, chabzivka

pijatyka byla,

veľo ľudom ona

zdravša poškodila.

Abo lavorovica

tajňi ša palila,

po vojňi na svaľbi

nikde nechybila.

Ochmančak po sudoch

z Čech ša dovažalo,

ani nebarz doroho

tu ša prodavalo.

Dakotry odvažlivci

vydychli, zapalili

tak jak šarkaň z ust

plameň vypustili.

Jeden veľo vypil

barz ho naduvalo,

trokarom jak korovu

probiti trebalo.

Opasok mu prasnul

trokar netrebalo,

i na pered i na zad

chudaka zobralo.

Chabzivku zos kavom

ľude popivali,

dakotry pizniše

už nedočuvali.

I ked zakaz byl

dochtore varovali,

až tych što postihlo

za pravdu im dali.

Či doroho abo tuňo
še ša bude pilo,

vinko, palinočka

abo dobre pivo.

Školsky inšpektori

Na kontroľu inšpektori

dos často chodili,

ai našu školu

dvome navštivili.

Slovenčinu, Anglitčinu

predmet soj vybrali,

každyj v jedni tredi

sobi pošidali.

Nas moloda učeteľka

angličtinu mala,

anglicky slovička

na tablu pisala.

Zrazu prišol jeden

šumňi nas pozdravil,

do zadnoj lavici

za ňa ša posadil,

Učitelci od treby

krijda ša zlamala,

ukazala zadok

jak krijdu znimala.

Ta to krasny zadok

inšpektor povidal,

a ja sobi dumal

že mi napovidal.

Dopisala na tabuľu.

Potim ša žvidala:

perečitajte študenti

što jem napisala.

Šytky byli ticho

ja odpoviď znal,

jak hrdina v zaďi

z lavici jem stal.

Mate krasnyj zadok

tam ste napislali,

a šytky študente

do šmichu ša dali.

Chto ti šalenotu

taku napovidal?

pan inšpektor učiteľko

zamnom to povidal.

Maš od mene pjatku

povila mi šidaj!

ja inštruktorovi povil:

neznaš? nenapovidaj!

Iši dovho v školi

z toho ša šmijali,

jak zme z inšpektorom

zadok pozerali.

Profesorom Angličtiny

potim ňa nazvali,

učiteľky potim

dovšy sukni mali.

Abo nohavici už

sobi oblikali,

bo ponaučiňa

z toho dobre mali.

Povolaňa zloďij
Už pri narodžiňu

povolaňa mal,

jak vyrosnul vekšyj

zlodijom ša stal.

Radičiv mal slušnych

dobru povesť mali,

že chovajut zlodija

to iši neznali.

Ked chodil do školy

maličkosti kral,

zato ho volali

že zlodijskyj kraľ.

Iši maloletyj byl

ta ho netrestali,

neraz mu rodiča

nekraď! povidali.

Nedal soj povisti

kradež ho bavila,

i ked po ňim išla

neraz policija.

V dospelosti byl

už profesionalom,

veliky starosti

už robil bankarom.

Pošty, obchodiky

hravo soj vykradal,

jak mačka na korisť

v noči ša prikradal.

Šytko ša darilo

nichto ho nepoimal,

tak jak keby ša

zo šťasťom objimal.

Trufal soj na vece

furt ho pokušalo,

zos malych kradeži

bylo korun malo.

pri kradnutťí v banki

raz ho pojimali,

veľo rokiv peresidil

potim za mrežami.

Tanečnikiv hledali

Poď zomnom na tanec

frajiročko moja,

tak ťa vytancuju

jaka voľa tvoja.

Budeš ša kolo mene

mila obertala,

bo ty tancovati

od maleňka znala.

I ja rad tancuju

rad sobi zašpivam,

ked kolo pasu dobru

tanečnicu trimam.

Šytky na nas mila

budut pozerati,

jak my zname dvoje

šumňi tancovati.

Do tanečnoj školy

mila zme nechodili,

ale tancovati

zme ša naučili.

Vo Svidniku suťaž

tam ša prihlasime,

može do dalšoho

kola postupime.

Ked zme v peršim koli

mila nevypali,

keby do treťoho

tak zme ša dostali.

Ide nam barz dobri

už finale mame,

pevňi virju mila

že suťaž vyhrame.

Vo finale bodiv

najvece nam dali,

majstrami Slovenska

zrazu zme ša stali.

Silna voľa, ochota

zazraky dokaže,

i ked človek dumat

že to nedokaže.

Ale vidiš mila

my to dokazali,

na najvyšyj stupeň

už zme ša dostali.

Bratranec z Ameriky

Cilyj žyvot naš

je sama nahoda,

stričajut ša znamy

z každoho naroda.

Roky utikajut

často zabyvame,

že daku rodinu

v zahraniču mame.

Šisnacet ročnyh bratranec

do Ameriky odyšol,

po šisdešatsedmych rokoch

na navštevu prišol.

Prišol posmotriti

svoje rodne selo,

barz pri ti navštevi

nam bylo veselo.

Rodnyj dom nenašol

vo vojňi spalenyj,

na tim istim misci

novyj postavenyj.

Pri stritnuťi zme ša

ani nepoznali,

slzy ša do oči

obom nam tiskali.

Domy pid solomom

žydny tu nenašol,

posmotriti zo synom

po seli soj zašol.

Tlmočnika netrebalo

krasňi bišidoval,

na šytky novosti

v seli ša žvidoval.

Perekladal synovi

što zme hovorili,

nad obecnom kronikom

dovho zme sidili.

Synovi ša v seli

šytko zapačilo,

že neje tu tak

jak ša hovorilo.

Že zme zaostaly

po lisoch byvame,

že solomjany strichy

nad holovom mame.

I my do kulturnoho

švita už patrime,

v bočkoroch na nohach

davno nechodime.

I kamaratova mama

v Petrovi ša narodila,

a vica mal tyž

blizko od Trenčina.

Na kraj svojich rodičiv

nikda nezabudut,

tak mi povidali

pokaľ žyti budut.

I ked my už nebudeme

pridut našy diti,

barz ťažko nam bylo

ša znima lučiti.

Jaky to nahody
šelijaky byvajut,

že po dovhych rokoch

ľude ša stričajut.

Mily Američane

dobri ša tam majte,

na svij rodnyj kraj

často spominajte.

Hneskaj vzďalenosti

už nesut problemom,

lem keby zme žyli

pid mirovym nebom

Cirkusanti

Prišli trome cirkusanti
za stil pošidali,

topanky vyzuli

nohy na stil dali.

Litru vina červenoho

sobi objidnali,

što ša bude dilo

hosti pozerali.

Kačmar nič nepovil

davno ša poznali,

bo mu vekšu tržbu

se v korčmi nahnali.

Postavil litru na stil

pohary nepotrebovali,

nohami šoj šumňi

fľašku podavali.

Z nohami porožňu

kačmarovi šmarili,

vim im šmaril povnu

na nohy chopili.

Jeden mal gitaru

hral na ňi z nohami,

lipše jak v kabareti

ľude ša zabavľali.

Šytko što robili

robili z nohami,

že to cirkusanti

takoj hosti znali.

Do toj korčmy hosti

barz veľo chodilo,

lipše jak v cirkusi

tam ša zabavilo.

Ked dopili vino

karty soj zahrali,

ruky nato žaden

nepotrebovali.

Ja tomu neviril

ked mi povidali,

ale jem uviril

ked ňa tam zobrali.

Dobra svekra
Žeby dachto chvalil

to ša malo stavat,

vekšinom na svekru

každyj lem nadavat.

Jeden ša priženyl

barz ho odhvarjali,

jak ježibabu šytky

mu jej maľovali.

Mušil ša priženiti

brativ veľo mal,

otech najstaršomu

cilu chyžu dal.

I ostatňi braťa

tyž ša priženili,

ani jeden svekry

sobi nevyžyli.

Mišajut ša do šytkoho

lem by rozkazovali,

jak keby gazdovati 

molody neznali.

Tvoja ša vydarila?

žvidujut ša brata

nebudete virili

moja svekra zlata.

Ked dakoli žena

zomnom ša pohadat,

ne zaňom, ale zamnom

svekrička zastavat.

Mat ňa radše jak ženu

už mi povidala,

že takoho žaťa

do domu dostala.

Mam jej rad jak mamu

mamičkom jej zovu,

vece ohvarjati

ja jej nedovoľu.

Miluj a chraň
Miluj ňa a chraň

choče každa žena,

i na milovaňa

žena je stvorena.

Na šytko mat pravo

rivnat ša mužovi,

už neje otrokom

jak byla dakoli.

Kolo peca, na poli

o diti ša starala,

ani laska narobeňi

barz nesmakovala.

De ša dvoje milujut

tam ša nehadajut,

i v planim i v dobrim

sobi pomahajut.

Dobry muži ženy

svoji ochraňujut,

koruny na krasu

nikda neľutujut.

Bez lasky ku žeňi

by zme tu nebyli,

ľude na ti zemli

by ša nerodili.

Lem uprimna laska

radisť nam prinašat,

zvada je se v domi

ked jedno zakašat.

No i tam je laska

ale ku druhom,

lem zradu i zlobu

prinašat do domu.

Ale žyvot takyj

každyj raz zhrišyme,

ale malo koli

sobi odpustime.

Zos čudžoho peca

lipše chlib smakuje,

zato sobi z ňoho

každyj okoštuje.

Policajti v pušťi

Stratili ša dvome

v pušti policajti,

nemohli z toj pušti

drahu nijak najti.

Prišli tam na ťavi

oazu hledali,

bo v zasobi vodu

už žadnu nemali.

Mapa pered nimi

hnuti ša neznajut,

bo ša ani jeden

v mapi nevyznajut.

Vystriľ! povidat jeden.

Dachto nas začuje,

može dachto blizko

tom pušťom cestuje.

Vystrilil. Čekajut.

No žadna ozvena,

asi tota pušť

cila vyľudnena.

Vystriľ iši raz

dovše počekame,

nemožu bo šip

už žaden nemame.

Jaky my hlupaci!

zo šipom striľame,

nabity pištoli

na opaskoch mame.

Paru raz z pištoľi

obome vystrilili,

že už chtoskaj ide

v ďalki uvidili.

Nebyli to ľude

išla sama ťava,

ale povnu hrby

pitnoj vody mala.

Že ide od oazy

potim nato prišli,

a tak i bez mapy

ku oazi prišli.

Rizky zos psa

Zavolal nas kamarat
na vylet do prirody,

stan zme postavili

blizko kolo vody.

Ženy už zos tašok

dobroty vyťahovali,

fľašky z občerstviňom

do studenky dali.

Voda byla tepla

zme ša vykupali,

až pered večerom

oheň zme naklali.

Dvome z kamaratom

rizky zme klepali,

bo už z domu rizky

narizany mali.

Šalat zeleninovyj

ženy pripravovali,

a my na pekaču

rizky vypikali.

Cibuľa i česnok

daleko voňali,

pered jidlom zmes oj

aperitiv dali.

Take chutne meso

žena pochvalila,

na tacku dva rezňi

sobi položyla.

I mi smakovali

jak kiň jem ladoval,

taky dobry rizky

išim nekoštoval.

Dovho do večera

zme soj popivali,

z čoho byli rizky

zme ša nežvidali.

Jak zme išli domu

kamarat zabrechal,

ja tu psa nevidžu?!

no koho jej brechal?

Dobri, že žaludky

už porožňi zme mali,

ale darmo rizky

dobri smakovali.

V parlamenti
V parlamenti Čech, Slovak,

Moravak, ked zme spolu byli,

cez prestavku na chodbi

sobi hovorili.

Politiky mali dosť

o suchu bišidovali,

že jaky tu u nas

suchoty nastali.

Čech povidat: u nas

zemľa popraskala,

može cila ruka

by ša tam schovala.

U nas horše povidat

zemľa popraskala,

i mala ditina

by ša tom schovala.

Slovak rozdumoval

ta ša ho zvidali,

či i u nas praskliny

veliky nastali.

Što budu povidal

diry zasypujeme.

Ked tak dale pide

ta ša odtorhneme.

Neodtorhnete ša

šak ša radi mame,

socialistickyj štat

tu spoločnyj mame.

Neodtorhneme ša od vas

ale od vychodu,

kotry vam i nam

prinesli slobodu.

Naoko praskliny

lem zasypujeme,

čekame, že koli

už ša odtorhneme.

Slovak nemal pravdu

i Česi odpali,

zato samostatnym

štatom zme ša stali.

Lem tak dale
Lem tak dale, lem tak dale

baba povidala,

ked zvyšenyj dochodok

od poštara brala.

Každyj rik po kus

vlada nam zvyšuje,

takyj molodyj premier

a dobri gazduje.

Žeby ša na dochodkoch
každyj deň hadali,

ne po stovki, po tišački

žeby pridavali.

Žeby i my stary

povidat didovi,

žyli sobi lipše

netak jak dakoli.

Veľo nam piňazi

na daňach zobrali,

a dochodky maly

nam napočitali.

Toty što špekulovali

veliky platy mali,

i nečesňi iši

soj privyrabľali.

Ked sobi podumam

žem tišačšisto brala,

bo vyplatu v roboti

malenku jem mala.

Teper staryj koruny

už nepožyčame,

iši zos dochodku

na knižku soj dame.

A jak bude euto

staryj uvidime,

može i na motor

sobi našporime.

Našto už nam motor

diti až tri majut,

chvala Bohu platu

jak ministri majut.

Chripka

Každyj jeden chripku

dajaku dostane,

no ne se pri chripki

dochtora hledame.

Bolit nas holova

i horjačku mame,

každu chviľu nis

sobi uterame.

Šelijaky mena

už chripky dostali,

na chripku dakoli

barz malo hmerali.

V posledňi dobi ptašača

švitom panovala,

tota ut od ľuďi

i žyvoty brala.

Darmo nas očkujut

proti ti što byla,

ked ša daka druha

zajs to objavila.

Zajs vakcinu novu

daku vydumajut,

jaka druha pride

dochtori neznajut.

Už ani ľudovy

liky nezaberajut,

ľude kapesniky

na ustach trimajut.

Dakomu pomože

i tepla perina,

chripku dnes dostane

i mala ditina.

Može, že už chripka

nebude chodila,

keby ona ku nam

už dražku stratila.

Konopelky močila
Ked močila konopelky

v maleňkim močili,

šytky žabky z ňoho

takoj vyskočili.

Čom vy žabky povičte

z močila vtikate?

šak vy tu jak v raju

šytky soj byvate.

A keby vy znali

što to z nami robit,

tam de konopelky

nedobri ša vodit.

Skuste ša vodičky

z močila napiti,

budete jak pjany

cilyj deň choditi.

Už našy rodiče

tak nam povidali,

de močat konopli

žeby zme vtikali.

Opijum konopelky

tu nam vypuščajut,

a molody žabky

šytky nam zdychajut.

Bo tu voda neodtikat

jak peklo tu mame,

zato zos močila

šytky utikame.

A tak sobi novy

močari hledame,

de močat konopli

tam nevytrimame.

Ani rybky konopli

vo vodi neznašajut,

bo hori brichami

ša sperevertajut.

Nebudu ja žabky

vecej tu močila,

žeby jem vas šytky

 tu neotravila.

Začala divčiti

Začala jem divčiti

pokij mi nedali,

už by ňa rodiče

takoj vydavali.

Išim nedivčila

lem mi pokij dajte,

iši mi ženicha

mamko nehledajte.

Čom by jem od teper

diti kolysala,

skoro bym z holovy

vinok sobi zňala.

Veľo vody potokom

pereteče mamko,

ale pačit ša mi

v seli jeden Janko.

Paru rokiv sobi

spolu pochodime,

čas mamko ukaže

či ša zaľubime.

Iši zme molody

kus soj užyjeme,

može zos toj lasky

ša i pobereme.

Ked jedno druhoho

dobri rozpozname,

pred olatarom ano

potim sobi dame.

Bo ty barz moloda

mamo ša vydala,

mala jes visnacet

už jes mene mala.

Neraz jes povidala

jak jes banovala,

že čom jes ša taka

moloda vydala.

Paslo divča voly

Paslo divča voly

blizko kolo školy,

nespokijny byli

litali tam pčoly.

Ohaňali ša chvostom

pčoly odhaňali,

no i tak dakotry

žihadlo dostali.

Darmo ša ohaňate

pčoly peľ zberajut,

ked ich vyrušyte

ta na vas šidajut.

Peľu nazberali

do uľa odlitali,

a na školskim dvori

ditočky ša hrali.

Žvidujut ša divky

chto znima na poli?

ditočky nepasut

no učat ša v školi.

Po každi hodiňi

kuščik voľno majut,

tu čerstvoho vzduchu

se ša nadychajut.

Čom i nad do školy

jak ich neposlali,

už by zme nebyli

jak teper volami.

Vy ne na učiňa

vy školy nemate,

ale do roboty

veliku silu mate.

Chto nemat v holovi
tot ťažko pracuje,

zato koňi, voly

soj gazda hoduje.

Vy ne na učiňa

ale na ťahaňa,

nepotrebuje kin, vil

nijake vzdelaňa.

Husličky z javora

Hrali soj husličky

hrali soj veselo,

povič mi divčatko

či by jes ňa chcelo.

Mam rada husličky

ked hrajut veselo,

tebe ľubovati

i mi ša zachcelo.

Poď divča na tanec

ked jes tak povila,

budeš kolo mene

šumňi ša krutila.

Husličky im hrali

oni tancovali,

nožkami jak serny

soj pereberali.

Bo tak tancovati

lem molody znajut,

toty staršy nohy

už taky nemajut.

Veselym husličkam

ľude neodolajut,

i tych v staršim viku

do tanca ťahajut.

Bo hudba i tanec

pohyb prinašajut,

i našomu zdravičku

dobri pomahajut.

Pri tanci toty dvoje

tyž ša zaľubili,

veľo ľudi pri tanci

už ša zoznamili.

Ľubľat ša molody

ľubľat ša i stary,

staršy lem husličky

molody gitary.

Bo hudba zbližuje

radisť nam prinašat,

od mala žyvotom

hudba z nami kračat.

Už ňa poimala
Už ňa moja stara

ľude poimala,

už simdešat rokiv

hneskaj prekonala.

Jak keby švitovyj

rekord prekonala,

barz zo šimdešatky

ša neradovala.

Šteracetšim rokiv

zomnom vytrimala,

i na druhych za slobodna

soj zapoľovala.

Byla iši moloda

teper posivila,

ani ona staroho

by už nechotila.

Poľovala ona

i ja zapoľoval,

bo ja od maleňka

po šviti cestoval.

Ale jedno druhomu

zme nevytykali,

nemy peršy byli

što zapoľovali.

Gratuluju ženo

vypijeme vina,

žeby jes ša pri mi

 sto rokiv dožyla.

Naj ti služyt zdravičko

vnuci naj sluchajut,

naj ťa brat i sestry

tvoji radi majut.

Tot žyvot do kince

dajak doťahneme,

rozvodžati na starisť

už ša nebudeme.

Starajme ša teper

jedno o druhoho,

ked ša pohadame

što koho do toho.

Chto by teraz chotil

taku staršu babu,

ani rak neskočit 

na taku navnadu.

Oktobrova revolucija
todi v Rusku byla,

ked ša mi v Križľovi

žena narodila.

Bojovu povahu

sobi zachovala,

ale pid papuču

už ňa nedostala.

Tišač malych bolesti
Chto soj kupil auto

to už byla slava,

vyrabľala pro nas

Mlada Boleslava.

Škoda Felicija,

škoda MB tišač,

ani nestojali

až barz veľo tišač.

Za dvacetvisem tišač

Feliciju ste kupili,

jak na limuziňi

už zme ša vozili.

Teper už moderny

auta vyrabľame,

rozny zahraničny

už ich teper mame.

Po ďalnicach prepichovy

auta už bihajut,

dorohe luksusne

vybaviňa majut.

Bar, televizija,

telefon tam mame,

ku takomu chudobnišyj

ťažko ša dostane.

Dobre auto teper

stojit miliony,

chudobnomu človeku

vzďalene na hony.

Ale sut i tunšy

robotnicky zoveme,

nesut prepichovy

ale ša vezeme.

Jak dakoli koňi

tak auta miňame,

ale to lem toty

kotry na nich mame.

Tišač malych bolesti

škoda 1000 MB zme volali,

bo každyj deň dašto

zme opravovali.

Kožuch pro Araňu

Znam, že chočeš kožuch:

povidat Dežo žeňi,

ale piňaženka

porožňa v kišeňi.

Ale rozdumuju, povidat

už na tim pracuju,

taku vekšu poštu

vykrasti rychtuju.

Ked ňa nepojimajut

budeš kožuch mala,

tak jak princeznička

budeš vypadala.

Ked ša mi podarit

tu nezostaneme,

na Kanarsky ostrovy

Araňo vtečeme.

Tam ti kupľu kožuch

jakyj budeš chcela,

policija nas nenajde

i keby jak chcela.

Akcija ša podarila

stopy nezostali,

perejti hranici

už ša rychtuvali.

Pasy mali platny

na vlak sobi šili,

bez problemiv colnici

našy ich pustili.

Dovhy roky stopy

policija hledala,

po lupičovi jak keby

 zemľa ša propala.

Že Deži z Araňom

pišli za hranici,

policajti zistili

o rik na colnici.

A tak Deža z Araňom

do teper hledajut,

Dežo zos Araňom

sobi užyvajut.

Šytko znal

Takyj človek na šviti

iši ša nenarodil,

žeby šytko znal

i vesmir pochodil.

Mame ľudi mudrych

veľo tituliv majut,

ale ani oni tyž šytko

neznajut.

Veštci, čarodejnici

toty lem hadajut,

i ked dakoli dakotry

veľo pravdy majut.

Predpovidati buducnosť

nekaždyj dokaže,

či mal pravdu abo nemal

to až čas ukaže.

To lem politici šadi

vševedami ša robľat,

vece chyb jak nepolitici

v žyvoti narobľat.

To najlekša veda

každyj bišiduje,

svoju pravdu nepopustit

druhych kritizuje.

Za chyby politicky

vojny ša konajut,

miliony ľudi

nevinni hmerajut.

Cilyj žyvot dakotry

vedci pracovali,

žeby v prospech ľudi

dašto vydumali.

Po nich vidno vysledky

ľuďom pomahajut,

toty nerozvažny

ich dilo burajut.

Keby na zachranu ľudi

šytky pracovali,

žadny vojny by zme

na šviti nemali.

Kolyska z polotna
Serdečkom ľubľu selo

deň a mamka porodila, 

v polotňaňi kolysci

na pole nosila.

Rozložyla kolysku

plachitkom prykryla,

do ťažkoj roboty

z ňaňkom ša pustila.

Ani uspavanki mi

žadny nešpivala,

bo ťažka robota

na poli čekala.

Narobena večur

iši mi špivala,

ked ňa do postilky

spati ukladala.

Nad kolyskom v poli

ptašky mi špivali,

v kolysci prekrasny

sny ša mi snivali.

Take nevelike

miž lisami selo,

dobry ľude tu žyli

bylo tu veselo.

Na svoje ditinstvo

radi spominame,

ked ša rovesnici

spolu poschodžame.

Jak zme z korovami

na pole chodili,

v canisterski knižky

do školy nosili.

Tak jak ptašky z hnizda

zme ša porozlitovali,

lem malo v tim seli

iši zme zostali.

Do rodnoho sela

radi ša vertame,

na tych što nežyjut

soj zaspominame.

Svidnickyj primator

Dobroho primatora

Svidničane zvolili,

dobri misto vede

šytky pochopili.

Nevelike mistečko

vyroslo na nepoznaňa,

zasluhom dobroho

primatorovaňa.

Malo kotre misto

toto dokazalo,

žeby primatora

dovše soj trimalo.

Kolektiv mat dobryj

robota ša darit,

dobroho primatora

každyj rad pochvalit.

Nelen vo Svidniku
primator je znamyj,

na vekšy navštevy

je už pozyvanyj.

Budme radi, že takoho

primatora mame,

nekaždyj ku prezidentovi

pozvanku dostane.

Z Juščenkom, Gašparovičom

a i ich ženami,

v Bratislavi sobi

spolu večerjali.

Buďme hrdy na ňoho

okres reprezentuje,

takoho primatora

misto potrebuje.

Naj ša Vam na dale

pan primator darit,

za dobru robotu

každyj vas pochvalit.

Može i na dale

dôveru Vam dajut,

takych ľudi treba

što robiti znajut.

Chto nepoznat Rusiniv

naj ša z nich nešmije,

bo Rusin z koriňa

barz tverdoho je.

Čom jes to zrobila
Do visem rokiv mamko

čom jes ňa chovala?

žeby jes ňa jak husku

nožom pidrizala?

Čom jes ňa porodila

čom neutratila,

od maleňka mamko

jes ňa neľubila.

Nebudu ťa vecej

slovom mama zvala,

ty nikda serdečko

pro mene nemala.

Takyj hroznyj čin

žena vykonala,

visem ročnu divku

nožom pidrizala.

Našto potim žyvot

ditiňi davala,

že nechoče diťi

što ona neznala?

Na pjatnacet rokiv

ženu odsudili,

divča v nemocnici

iši zachranili.

To netvor! ne mama

ked tak vykonala,

na misto serdečka

v hrudi kamiň mala.

Dachto ša neodvažyt

ani muchu zabiti,

ona byla schoplna

ditinu zmarniti.

Pri rozsudku ani

slzu nevypustyla,

dožyvotnyh trest

by soj zaslužyla.

Na vylet do Tater

Priď frajirko moja

na vylet pideme,

na novim motori

už ša povezeme.

Znam ja jakyj motor

taka kasňa stara,

i šisti do ňoho

by jem ša bojala.

To nestara kasňa

už nova Fabija,

tamta stara kasňa

už mi doslužyla.

Piňazi na motor

teta mi poslala,

ona v ti Kanadi

dobri zarabľala.

Bude ša ti frajirko

Fabija pačila,

i televizor mamka

mi do ňoj kupila.

A tak zme ša dvoje

na vylet vybrali,

žeby našy Tatry

lipše zme poznali.

Jak hodinka Fabija

tak dobri ťahala,

frajirka od radosti

sobi i špivala.

Ani zme soj hotel

tam neobjednali,

tak jak v apartmaňi

v motori zme spali.

V Tatrach pro frajirku

kupil jem čižmičky,

a na tanec zomnom

paradny lodičky.

Ta ty dobryj frajir

budu ťa ľubila,

na vylety s tobom

se budu chodila.

Hranici voľny

Jaka to radisť byla

po nežňi revoluciji,

ked na zapad hranici

už nam otvorili.

Zo želiznoj opony

tak zme jej volali,

kusok drotu koľačoho

zmes sobi zobrali.

Tot koľači drit

taku bidu robil,

na jeden utikal

ale zle pochodil.

A zrazu ho ne je

ľude rozobrali,

totalitnyj režim

z nimi zme burali.

Toj voľnosti ľude

neznali ša nasytiti,

že voľni hranici

možut prechoditi.

Na zapadi šytko

pro nas bylo nove,

začali choditi

už i sudruhove.

No ne šytky krasu

tych mist pozerali,

dakotry na šmelinu

už tam cestovali.

Keby už hranici

raz šytky zburali,

žeby z ciloho švita

ľude ša stričali.

Jak by bydo dori

keby ša tak stalo,

už by ľuďom pasy

ani netrebalo.

Lem keby tam ľude

za krasom chodili,

žeby republici

haňbu nerobili.

Povič mi kvitku

Povič  kvitku malyj

de maš svoju milu?

odtorhli jej ľude

dali na mohilu.

Smutňi mi tu samomu

už pomoči nemam,

zvednu tak jak ona

zaňom ša poberam.

Keby ľude nas

na smutok netorhali,

žeby zme lem ľuďom

radisť prinašali.

I my tak jak ľude

dakyj smutok mame,

ale my soj kvitky

nikda nedavame.

Rosneme pro ľudi

zato nas torhajut,

pri každi priležitosti

soj nas rozdavajut.

Zato nas pestujut

krasu prinašame,

a krasu každomu

radi rozdavame.

Vo vazach po stoloch

voňu rozdavame,

ľude nas a my ich

šytkych radi mame.

Zato svojim blizkym

kvitky rozdavajte,

zbitočňi nas neničte

ani netorhajte.

Každa žena prijme

rada krasnu ružu,

šumni ju ovoňat:

Ďakuju ti mužu.

Zememerač na čerešni

Zememerači v seli

fundušy mirjali,

čeveny čerešňi

pravi dozrivali.

Zrily čerešenky

sami ša nukali,

jednomu molodomu

pokoja nedali.

Vyšol na čerešňu

pokus ich koštuje,

kistky zos čerešeň

na zemľu soj pľuje.

Vyšol gazda vonku

jak kistky padali,

dumal že čerešňi

ptachy obdzobali.

Pišol po brokovnicu

broky naladoval,

vytriliti na ptachy

už,už ša rychtoval.

Zememerač vidil:

Gazdo nestriľajte!

to ja na čerešňi

lem mi pokij dajte.

Maš ty ale šťasťa.

A chto ti povolil?

na čudži čerešňi

ja nikda nechodil.
Zato že jes torhal
musiš odrobiti,

pid čerešnu drabinu

idu pristaviti.

Do večera cilu

musiš obtorhati,

a dašto i domu

možeš soj zobrati.

Kamaraťa joho

z toho ša šmijali,

čerešňu otorhali

tyž mu pomahali.

Gazda byl spokinij

zememerači ša radovali,

po tašky čerešne

sobi odnašali.

Kontigent

Po vojni gazdove

kontigent davali,

chto neplnil i korovu

zo stajni zobrali.

Jednoho kulaka

furt napominali,

dodavku neplnil

dvi korovy žali.

Vedut dolu selom
babka ich zstavila,

že jednu korovu

by od nich kupila.

A vy babko žadnu

korovu nemate?

Ani dodavku

može nedavate?

Ja už negazduju

ja už chlopi stara,

tomu kulakovi

zemli jem prodala.

Ani mi za zemli

dobri nezaplatil,

bodaj do večera

dvi korovy stratil.

Nestratit ich babko

to joho vedeme,

jednu korovičku

do vas dovedeme.

Štatu jedna korova

nebude chybuvala,

a vam bude babko

obživu davala.

bodaj vam sudruhove

pan Boh dal zdravičko,

a ty poď do mene

mila korovičko.

Vidno, že komunisti

dobre šerce mali,

od kulakiv brali

chdobnym davali.

Hledajte mi psika

Stratil ša ji psik

strašni narikala,

na policiju z plačom

takoj utikala.

Policajti ša šmijali

my psy nehledame,

i bez vašoho psa

dosť roboty mame.

Dala spravu do novin

psika popisala,

farebnu fotografiju

k popisu pridala.

Nalezcom odmenu

bohatu sľubovala,

že dachto ho najde

ani nedufala.

Dvome zlodejičkove

inzerat čitali,

takoho istoho psa

deskaj soj zohnali.

Zazvonili v bitovej

psika jidavajut,

ale z ručky do ručky

piňazi žadajut.

Paňi ša zaradovala

psika cilovala,

v obalki odmenu

takoj jim davala.

My sukromny policajti

ša obetovali,

žeby zme vam paňi

psika vyhledali.

Že psika ukrali
žeby ona znala,

od policiji by iši 

odmenu dostala.

A že to jej psik

tak sobi dumala,

falošnych policajtiv

palinkom nukala.

Dobri že preukazy

od nich neprosila,

po tych dvoch zlodijoch

patrat policija.

Na zdravičko

Tiko raz poharik

ku ustam znimame,

že lem na zdravičko

šytky soj čerkame.

Može i na zdravičko

ked jeden vypijeme,

ale pochybuju

ked vece vypjeme.

Pravda že molodyj

vece toho znese,

alkohol nikomu

zdravja neprinese,

Što alkohol robit

už dobri pozname,

na rady doktoriv

barz malo davame.

Nič bez alkoholu

zrobiti nezname,

často jak uplatok

ho druhym davame.

V malim množstvi lik

dochtore povidajut,

zato aperitiv

pred jidlom davajut.

Toto ľude pravda

ľipše nam šmakuje,

traviňa žaludka

lipše podporuje.

Vo voľkom robit zlo

lem ľudi morduje,

zato ša vo veľkom

piti zakazuje.

V krvi učinkuje

dodavat šmilosti,

zato každyj pijak

robit lem hluposti.

Rajbačka

Nerada mam mužu

nerada rajbačku,

nekecaj mi ženo

bo maš doma pračku.

Nerada mam zato

jak dakoli prali,

pradlo na potoci

prajnikom trepali.

Na rajbački sobi

ruky očuchali,

po kolina v studeňi

vodičky stojali.

Každyj už mat pračku

to ja dobri znam,

to jak bylo dakoli

mužu soj spominam.

Chto by der soj ruky

dneskaj na rajbačky,

ked soj vyrajbame

pradlo doma v pračky.

Povnoautomaticka pračka
pere za nas sama,

lem keby tak pradlo

za nas povišala.

To už jes vysoko 

ženo zarubala,

što chceš žeby pračka

ťa i zoblikala?

Neplano by bylo

ja by soj ležala,

pomaleňky pračka

by ňa zoblikala.

A našto maš mene

ja ťa še zobleču,

a iši ša hadaš 

ked ťa neobleču.

Nato ste majstrove

toto dokažete,

ale v domacnosti

nič nepomožete.

Kukučkovy hodiny

Hodiny što kukajut

žena soj kupila,

na kukaňa v noči

se ša zobudila.

Už taky zvyk mala

z hodinami kukala,

ale muž byl zlij

spati mu nedala.

Darmo ša v mužovi 

až žlč obertala,

žena soj v posteli
veselo kukala.

Ale hodinarstvo

muž už krvi mal,

pokazeny hodiny

ľudom opravoval.

Se ked išol spati

dverka pozamykal,

žeby žena nevidila

nad ranom odmykal.

Hodiny išli riadni

ale nekukali,

obidvoje cilu nič

soj spokini spali.

Čom to v noči staryj

kukačka nekukala?

toja stara neznam 

asi chripku mala.

Nevirju ti staryj!

Rano už kukala

tak skoro ji tota

chripka perestala?

Vtača chripka stara

lem v noči prichodit,

a jak ša rozvidňat

od plachiv odchodit.

Pani dochtorka

Byla jedna dochtorka

nebudu menoval,

kotri jem barz často

škody likviduval.

Prišla dez z Ostravy

nove auto mala,

ale šoferovati

barz dobri neznala.

Tišačku embečku

červenu farbu mala,

na ni se nehodu

daku malu mala.

Tu škrabnula blatnik

reflektor rozbyla,

abo naraznikom

dakdi zavadila.

To už moja znama

zakaznička byla,

rada pri motori

se ša odfotila.

I bezpečnosť z ňom

dosť roboty mala,

i ked netrebalo

ich otravovala.

Znam že i palinku
rada soj vypila,

ale nikda pjana

motor nerjadila.

I mene ponukla 

ked nehody mala,

se ňa na obhliadku

domu zavolala.

Palinku jak v korčmi

v sekretari mala,
za svoji piazi

ju nekupovala.

Čim dale ta menej

udalosti mala,

lipšy skusenosti

rokami nabrala.

Odyšla zo Svidnika

neznam de zakotvila,

može už na novyj

 motor zarobila.

Najradšej mam...
Najradšej mam ked už

zbirku dokončuju,

jaka bude dalša

už sobi planuju.

Takyj dobryj pocit

ked ša šytko darit,

nekažda basnička

dobra ša vydarit.

Dakoli napady

sami ša nukajut,

a neraz soj dumam

že od ňa vtikajut.

Rad jem ked basnička

dobra ša vydarit,

ale nemam rad

ked dachto ňa chvalit.

Nepišu pro slavu

ale ňa to bavit,

mam radisť ked veršok

dakoho pobavit.

Veľo na interneti 

mam prepisanych,

no veľo tam može 

takych domotanych.

Každyj dialekt krasnyj

dast ša zrimovati,

lem slovička treba 

poprekladati.
Chto nechoče naj nečitat

nebudu ša hnival,

svoho dialektu

se ša budu trimal.

